
		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ বৈধকৰণ হৈছে
॥ প্ৰগতিৰ গান॥
 




(২৬)






যুৱ মানসত আজি যি সংঘাত

তাৰ কোনে বাৰু ৰাখিছে খবৰ?

হতাশগ্ৰস্ত হৈ ফুৰিছোঁ মাথো

স্থিৰতা হেৰুৱাই আমাৰ মনৰ॥




০ ০ ০





বন্ধ্যা শিক্ষাই নধৰে ফল

ফলহীন শিক্ষাত জীৱন অচল

অন্যায় বৃষ্টিৰ নামিল প্লাৱন

কৰিলে সমাজে তাত অৱগাহন

সেয়েহে নাপাওঁ আমি ক’তো সুবিচাৰ

ন্যায় বিচাৰি আজি লাগিছে ভাগৰ॥




০ ০ ০





শিক্ষিত যুৱক হেজাৰ যুৱতীৰ

পেটৰ ভোকত আজি নাহে ঘুমটি

সৰু সৰু কামলৈ ওলালে সাজি

বৰ সমাজে হাঁহে মিচিকি হাঁহি

সেয়েহে আজি আমি বিপথগামী।

সৰু কাম কৰিলে বৰে লাজ পায়

সৰু কামৰ মৰ্য্যাদা সমাজত নাই,

শিক্ষিত নিবনুৱা হৈ নিৰুপায়

হলোঁ আজি সমাজত সাঙী ভালুকৰ॥




০ ০ ০





নেতা নেত্ৰী গুৰু যত সমাজৰ

সমাজ গঢ়োঁতা যত কাৰিকৰ

লোৱাহে খবৰ আমাৰ ৰুগ্ন মনৰ

পঙ্গু অঙ্গ হলোঁ সমাজ দেহৰ

বচোৱা আমাক তুমি হে জ্ঞানীবৰ॥







⸻



[৩৯]

